ՏԵՂԵԿԱՆՔ
[bookmark: _Hlk111472636]«Եվրասիական տնտեսական միության անդամ պետությունների կողմից արդյունաբերության ճյուղերում համատեղ կոոպերացիոն նախագծեր իրականացվելիս ֆինանսական աջակցություն տրամադրելու մասով «Եվրասիական տնտեսական միության մասին» 2014 թվականի մայիսի 29-ի պայմանագրում փոփոխություններ կատարելու մասին»» արձանագրության ստորագրման նպատակահարմարության վերաբերյալ

«Եվրասիական տնտեսական միության անդամ պետությունների կողմից արդյունաբերության ճյուղերում համատեղ կոոպերացիոն նախագծեր իրականացվելիս ֆինանսական աջակցություն տրամադրելու մասով «Եվրասիական տնտեսական միության մասին» 2014 թվականի մայիսի 29-ի պայմանագրում փոփոխություններ կատարելու մասին»» արձանագրության նախագիծը (այսուհետ՝ Նախագիծ) հավանության է արժանացել Եվրասիական տնտեսական հանձնաժողովի խորհրդի 2023 թվականի մարտի 30-ի թիվ 7 կարգադրությամբ:
Նախագծով սահմանվում է Եվրասիական տնտեսական միության անդամ պետությունների կողմից արդյունաբերության ոլորտում համատեղ կոոպերացիոն նախագծերի իրականացման նպատակով ֆինանսական միջոցների ձևավորման ընթացակարգը և ամրագրվում է այդպիսի նախագծերի ընտրության ու իրականացման կարգը, ինչպես նաև սահմանվում է ֆինանսական աջակցության ձևաչափը՝ համապատասխանաբար Եվրասիական միջկառավարական և Եվրասիական տնտեսական բարձրագույն խորհուրդների որոշումներով։
Այն համապատասխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին:
[bookmark: _Hlk88134552]Արձանագրության դրույթները չեն հակասում նշված ոլորտում Եվրասիական տնտեսական միության  իրավական ակտերի պահանջներին:
Նախագծով նախատեսվող փոփոխությունների նպատակն է ստեղծել Եվրասիական տնտեսական միության շրջանակներում արդյունաբերության ոլորտների կոոպերացիոն ծրագրերի իրականացման համար ֆինանսական աջակցության նոր գործիք։
Արձանագրության 1-ին կետով սահմանվում է, որ.
«1.	Միության մարմինների գործունեության ֆինանսավորումը, ինչպես նաև սույն պայմանագրի 92-րդ հոդվածով նախատեսված կարգով անդամ պետությունների կողմից արդյունաբերության ճյուղերում համատեղ կոոպերացիոն նախագծեր իրականացվելիս Հանձնաժողովի կողմից ֆինանսական աջակցության տրամադրումն իրականացվում է Միության բյուջեի միջոցների հաշվին: Միության բյուջեի միջոցների ձևավորման և ծախսման կարգը սահմանվում է «Եվրասիական տնտեսական միության բյուջեի մասին» հիմնադրույթով:»
Արձանագրության 2-րդ կետով սահմանվում է, որ.
        Միության շրջանակներում արդյունաբերական համագործակցություն իրականացնելու համար անդամ պետությունները Հանձնաժողովի կողմից տրամադրվող խորհրդատվական աջակցության և իրականացվող համակարգման միջոցով կարող են մշակել և կիրառել հետևյալ գործիքները՝ փոխշահավետ արդյունաբերական կոոպերացիայի խթանում բարձր տեխնոլոգիական, նորարարական և մրցունակ արտադրանք ստեղծելու նպատակով, այդ թվում՝ արդյունաբերության ճյուղերում համատեղ կոոպերացիոն նախագծերի իրականացման միջոցով՝ սույն Պայմանագրի 27-րդ հավելվածին համապատասխան,
[bookmark: _GoBack]Արձանագրության 3-կետով լրացում է կատարվում Պայմանագրի 27-րդ հավելվածում, առ այն, որ.
«Արդյունաբերության ճյուղերում անդամ պետությունների կողմից իրականացվող համատեղ կոոպերացիոն նախագծերին աջակցելու նպատակով, որոնք սահմանվում են Միջկառավարական խորհրդի կողմից, Հանձնաժողովի խորհուրդը կարող է որոշում ընդունել դրանց իրականացմանը Միության բյուջեի միջոցների հաշվին ֆինանսական աջակցություն տրամադրելու մասին։
Անդամ պետությունների կողմից արդյունաբերության ճյուղերում համատեղ կոոպերացիոն նախագծեր իրականացվելիս ֆինանսական աջակցություն տրամադրելու համար Միության բյուջեում հերթական ֆինանսական տարվա համար նախատեսվող միջոցների ծավալը սահմանվում է Միության բյուջեի հաստատման տարվան նախորդող ֆինանսական տարում անդամ պետությունների բյուջեներ հատուկ, հակագնագցման և փոխհատուցման տուրքերից մուտքերի ընդհանուր գումարի տոկոսային հարաբերակցությամբ։
Նշված տոկոսային հարաբերակցության չափը և արդյունաբերության ճյուղերում անդամ պետությունների կողմից համատեղ կոոպերացիոն նախագծեր իրականացվելիս ֆինանսական աջակցության տրամադրման ձևը սահմանվում են Բարձրագույն խորհրդի կողմից։
Անդամ պետությունների կողմից արդյունաբերության ճյուղերում համատեղ կոոպերացիոն նախագծերի ընտրության և իրականացման, ինչպես նաև Միության բյուջեի միջոցների հաշվին ֆինանսական աջակցության տրամադրման կարգը սահմանվում է Միջկառավարական խորհրդի կողմից հաստատվող հիմնադրույթին համապատասխան։ 
Սույն կետով նախատեսված ֆինանսական աջակցության մեխանիզմը կիրառվում է 202_____ թվականի _______-ին ստորագրված «Եվրասիական տնտեսական միության անդամ պետությունների կողմից արդյունաբերության ճյուղերում համատեղ կոոպերացիոն նախագծեր իրականացվելիս ֆինանսական աջակցություն տրամադրելու մասով «Եվրասիական տնտեսական միության մասին» 2014 թվականի մայիսի 29-ի պայմանագրում փոփոխություններ կատարելու մասին» արձանագրությունն ուժի մեջ մտնելու ամսաթվից 5 տարվա ընթացքում:
Ֆինանսական աջակցության մեխանիզմի կիրառման ժամկետը երկարաձգելու մասին որոշումն ընդունվում է Բարձրագույն խորհրդի կողմից։
Նշված մեխանիզմի գործողության դադարեցման դեպքում անդամ պետությունները և Հանձնաժողովը պարտավոր են ապահովել այն ֆինանսական պարտավորությունների ամբողջ ծավալով կատարումը, որոնք առաջացել են դրա գործողության շրջանակներում Հանձնաժողովի խորհրդի կողմից ընդունված՝ արդյունաբերության ճյուղերում համատեղ կոոպերացիոն նախագծերի իրականացմանը ֆինանսական աջակցություն տրամադրելու մասին որոշումների հիման վրա՝ նման նախագծերի իրականացման ամբողջ ժամկետի ընթացքում: 
Տվյալ պարտավորությունը մնում է ուժի մեջ ընդհուպ մինչև դրա ամբողջությամբ կատարումը՝ անկախ մեխանիզմի գործողության դադարեցումից:»:

Համաձայնագրի ստորագրումը պայմանավորված է Եվրասիական տնտեսական միության շրջանակներում համագործակցությամբ, որը բխում է ՀՀ կառավարության 2021 թվականի օգոստոսի 18-ի №1363-Ա որոշմամբ հավանության արժանացած Կառավարության 2021-2026թթ. ծրագրի հավելվածի 1․1 կետի դրույթներից, մասնավորապես՝ ԵԱՏՄ-ի շրջանակներում Կառավարությունը շարունակելու է նախաձեռնողական և փոխշահավետ համագործակցության տարբերակների քննարկումները՝ միտված կառույցի ընձեռած հնարավորությունների առավելագույն օգտագործմանը, գործընկեր երկրների միջև առևտրաշրջանառության ծավալների աճին և կոոպերացիաների զարգացմանը։ 
Հաշվի առնելով վերոգրյալը և ղեկավարվելով «Միջազգային պայմանագրերի մասին» ՀՀ օրենքի 7-րդ հոդվածի դրույթներով՝ ՀՀ էկոնոմիկայի նախարարությունը նպատակահարմար է գտնում նշված արձանագրության ստորագրումը Հայաստանի Հանրապետության անունից:


ՀՀ ԷԿՈՆՈՄԻԿԱՅԻ ՆԱԽԱՐԱՐ                                       ՎԱՀԱՆ ՔԵՐՈԲՅԱՆ



